
《玄空本义－研究录》分类之 1 ： 雌 雄

不易者无形之雌雄，自然之交合也。
必易者随时流行之气也。
所易合于不易，即易简之道也。即玄空之橐籥也。

阴阳分而言之曰雌雄者，言其形，非言其气也。
上下有无形之阴阳互相往来，而后有有形之雌雄互相交媾。
天气下降，地气上升，此大雌雄之交媾也。
山静水动，山峙水流，此形体上之交媾也。
大小强弱，雌雄之形，动静刚柔，雌雄之情，大小不相符，动静不相配，则雌是雌而雄是雄，虽有其名，而无交媾之实矣。
相地务必有外气行形之雌雄，而后有内气止生之生气，外气交，内自合，此所谓看雌雄也。
而雌雄有大小之分，作法中每运有一大雌雄，谓之父母卦，为每运之正向，其力大。
经云：“雌与雄交会合玄空”，此指山水有形之雌雄而言，又云：“雄与雌玄空卦内推”，此指阴阳二气，无形之雌雄而言，经又云：“阴阳相见两为难，一山一水何足言”，玩此则雌雄之义，明白晓畅矣。 

雌雄者，阴阳动静对待之称。
以言乎体，则一动一静，一山一水，一实一空，即雌雄也。
以言乎用，则乾坤震巽坎离艮兑，自然之气感，自然之交合，即雌雄也。
“杨公养老看雌雄”者，看有形之山水，与辨无形之阴阳也。
有形之山水动静，原本诸无形之阴阳二气，杨公不云“相阴阳”，而曰“看雌雄“者，乃有形之往来，即无形之交合也。
所以阴阳无不配，雌雄无不合，不配与不合，即谓之“相乘”，见夫某方有多大之高山实地，其对面一方，亦必取其多大之水道低地以配之，观其形之相配，既出于自然，知其气之交合，亦出于毫不勉强，此中奥窍，全凭作者以目力足力斟酌定之，所以相地有龙穴砂水向，五大要素之分辨，《奥语》有十大真意之辨别，避其偏而就其正，经云：“前后八尺不宜杂”，“斜正受来阴阳取”，八尺者，极言其小也。外气即合，其八尺之所，阴阳无不配，雌雄无不交，此为不易之理。惟其行之方向，与夫无形之消长，有合时失时之别耳，元有上下，运有八卦，其气运既不同，其物质之感受，当然亦随之而变易，此所以峦头有合情与否，理气有合时与否之分也。
世人不知雌雄有无形与有形之真旨，徒从罗经上红黑字分为阴阳，又从掌诀上分为顺逆，即以为看雌雄者，颠倒是非，真伪莫辨，莫怪后之研究地学者，盲无适从也。

山与水相对。即形势之一雌一雄也。有形势之雌雄而不合理气之雌雄则仍无用。

“分施”者，即各掌权衡之义，体不离用，用不离体，此体非形家之所谓体，乃法家无形可见之体也。《奥语》云：“雌与雄，交会合玄空，雄与雌，玄空卦内推”，此可以知有形与无形之体用矣，两两相合，乃成吉凶。

看地之云雌雄，即看此处是实地高山，对面必要低地水口明堂，其大小远近，须彼此相等，或山大水口小，或水大实地小，即谓之不配合，此形迹上之作法也。其关系再须以玄空中之雌雄为主，如现在立乾山巽向，或亥巳戍辰等，均宜坐实向空，或坐山向水，此山地之立内穴也。若平洋立巽山乾向，或已亥辰戍，当取坐空向满，坐水向实为是，方合得玄空中之雌雄，如不然，即谓之“阴阳相乘”，其关系有如此， 

雌雄者，有形之山水也。不拘坐，不拘向，不拘前后左右，简言之，如西北宜高山实地，东南必明堂低地，坐亦可，向亦可，经云：“水对三*细认踪”，认得雌雄，再认得脉络之踪，即为阴阳相见，否则虽有合元合运之大雌雄，与我无补也。 

理气上之雌雄，即玄空三大卦，为雷，为巽之气即是。
形势之雌雄，即一山一水，前已详明。 

四十八局，即二十四山每山分坐空坐实两局。形局应坐水，或应坐山者。立向虽以形局而定，作法须根据玄空中之子母公孙而定。如现在之子午癸丁，玄空上应取坐空坐水局。当面不宜低，不宜见水。若午子丁癸，应取坐实向空为合。如朝东取坐实向水，朝西取坐空朝满，朝西南取坐实向空，朝东北取坐水朝山为吉。如此则玄空挨星上，谓之“阴阳相见”。反之则谓之“阴阳相乘”。 

本运以后天之乾巽为“大父母”，又为本运之“大雌雄”。

形势上之雌雄，尊论山水高低空实，确合原理。
理气上之雌雄，出于自然，即天地雷风水火山泽是也。

天尊地卑，当然是阴阳二字。地有一局（高？）低，然后有阴阳。所以一方有实地高山，必取一方有低地水道与之相配，方可以定吉凶，方可以言风水。
若纯高纯低之地，则无阴阳，有何吉凶之可言，即无风水之可言矣。

凡看地。如形势雌雄不合，即无从下手。
立向之偏左偏右，乃乘气与纳气上之斟酌，避重就轻之办法。 

雌雄交媾之有形图，即山为雌，水为雄。实地高处为雌，低地空处为雄。
如一运坎山离水，二运艮山坤水，即为有形之交媾。
若有坎山而无离水，有坤水而无艮山，而为之不交媾。有雄而无雌，或有雌而无雄，或不配不交，即无吉凶之趋避。
无形之雌雄，其原理在抽爻换象之挨星图内。请详究之。 

雌雄即山水，现运取西北有山，东南有水即合现在之大雌雄。
二十四龙管三卦，为千古不传之秘，已露于油印之《抽爻换象图》内，列有一六三八，及二七四九者，乃指每运之立向言，如坎卦山龙，利于一六三八运，坎卦水龙，利于二七四九运，其馀各卦类推。山龙坐实，水龙坐空，如此谓之“相见”，又谓之“珠宝”，用吐肺腑，以资采择。

雌雄即一山一水，一动一静。

八运中每运之旺山旺水，即每运之大雌雄。分其奇偶，以辨顺逆。为一运旺离水，二运旺坤水，三运旺兑水，四运旺巽水，六运旺乾水，七运旺震水，八运旺艮水，九运旺坎水是也。世有以每运之对宫为旺者，知其一不知其二也。经云：数有数之阴阳者，即在此中分也。每卦以阴阳爻数，定运限之修短，务必明白。今运自庚午交进为第一年水运者，其旨即在于此。

曰“卦坐阴阳何必想”者，如一运之立壬子癸三山。玄空上本有一定之理。以卦理论。当然立子午兼癸丁。若不立子午癸丁。而竟立壬丙兼子午。或子午兼壬丙者。卦理之阴阳不合。而大雌雄大父母确不错。仍能召吉。故此云云。
犹今运之卦理，应立乾山巽向，然竟立戌辰或亥巳，其大父母仍合，仍能召吉，此亦一例也。
至其推排之法，乃在《抽爻换象图》中。有形图即一山一水，无形图即一阴一阳。如坎卦之子属坎、壬属艮、癸属震，为阳为雄。离卦之午属离，丙属兑、丁属巽，为雌为阴。乾坤退休在子午之中。南北两卦中，有天地雷风水火山泽之三大卦在内。岂非无形之雌雄乎。有此无形之雌雄，配以有形之山水，即谓之“阴阳相见”。舍此即谓之“相乘”，他卦类推。

按形气二者，不外雌雄二字，故《奥语》云：“雌与雄，交会合玄空；雄与雌，玄空卦内推”。上句系指有形之雌雄，即一山一水是也。有形之山水交会，须合玄空中自然之雌雄。下句系指明无形之雌雄，即玄空中自然之交媾是也，故曰“玄空卦内推”。惟此一点，须立誓而授，古云得诀者自明之，即此一点。

形气各有阴阳，杨公云看雌雄者，即指无形之阴阳，与有形之阴阳相配也。

甲庚壬丙乙辛丁癸之阴阳，以局之坐实坐空言，以山地平洋言，山坐实顺局为阳，平洋坐空逆局为阴，当面来水均为逆，向得去水均为顺，已得阴阳顺逆之作法矣。
乾坤艮巽天然穴，水来当面是真龙者，四隅属耦数，与四正不同，曰当面者，即本宫是也。蒋氏曰“石破天惊”者，即此意也。非坐空坐实之作法，乃大金龙之秘旨也。
寅申巳亥水来长，系指要求富贵而言，此四支中，与辰戍丑未之四支中，均三般卦全备，
非若子午卯酉之四支中，皆父母而无子息卦也。乾坤为大父母，坎离为小父母，所以能求得富贵。
子午卯酉，为卦之父母，所以力量最大，曰作祖人财旺者，有此山，必合此水，方有是应，若山大水小，则雌雄不配，所以云遭伤。
“五行若然翻值向”，上二句言龙，所以云发丁，下二句言水，所以云发富，水旺则山亦旺，曰“翻值”者，须向上再得旺水也。山旺而无水，水旺而无山，则阴阳不能配合，丁财两败矣。
吾弟所论天卦即天运，地卦即山水相对，的合至理。
阳若无阴，阴若无阳语，即山水相对，零下各得其宜之意。

辰戌丑未为天地四方之界，故曰“御街”。
水自辰至戌，属巽离坤兑四宫，为江东卦，发于上元。
水自未至丑，属坤兑乾坎四宫；水或自丑至未，属艮震巽离四宫，均可发上下两元，此未丑为界也。故云“江南江北共一卦”。
一方有水，一方必要有山，雌雄分清，方合作法。
若山水不相对，则阴阳不交媾，无吉凶可言矣。

“雌与雄，交会合玄空”者，此雌此雄，系山水形局之雌雄，非理气之雌雄也。
下句云“雄与雌，玄空卦内推”者，此即理气天地、水火、山泽、雷风之雌雄也。 

《玄空本义－研究录》分类之 2 ： 两 片

一二三四为一片，五六七八为一片；坤巽离兑为上元一片，艮坎震乾为下元一片，阳九阴六，有条不紊，此所以又云“先天为体”也。
先天属静而居下曰体，后天属动而居上曰用，一体一用，一静一动，而成天地阴阳之造化，吉凶消长之枢纽。

乾坎艮震为阳一片，巽离坤兑为阴一片，一二三四为上元一片，六七八九为下元一片，此数之流行之次序，非八卦阴阳老少之次序也明矣。
数始于一，故用卦运起坎一，虚其中五而终于离九。坤顺也，资生万物而承天，故体卦始于坤，而终于乾。
先后天上下相须而成用，是为真理气、真玄空。

书云：“数有数之阴阳，卦有卦之阴阳”，即指后天为言。
四正一三七数之阳也，而卦则坎震属阳，离兑属阴。
四隅二四六八数之阴也，而卦则乾艮属阳，巽坤属阴。
又云上元是阴，下元是阳，上元是阳，下元是阴者，亦含卦与数之阴阳为言也。
上元一三运，卦数一三坎震均属阳，下元七九运，数之七九属阳，而卦之兑离属阴矣，上元二四运，数之二四为耦，而卦之坤巽亦属阴，下元六八运，数之六八为耦，而卦之乾艮属阳矣。阴阳奇偶，活活泼泼，非一例而言也亦明矣。总之阴阳卦数，得玄空六法真诀者，各有行用，有条不紊，不能丝毫假借也。

先天在下层，静而不动为体，后天在上层，动而不息为用。
先天卦爻，阳九阴六，上元一二三四运为用卦，坤巽离兑为体卦，坤统三女属阴一片，共管九十年，下元六七八九运为用卦，艮坎震乾为体卦，乾统三男属阳一片，共管九十年，上下两元，合为一百八十年。
体则千古不易，用则循环无端．此玄空理气之称体用。

后天乾坎艮震为阳一片，巽离坤兑为阴一片，太极半阴半阳，皆二元之道。
先天坤巽离兑九十年为上元一片，艮坎震乾九十年为下元一片，两片之说，于义益明。

经曰：先天为体者，体有体之安排，乾统三男，坤统三女，各管九十年，列为上下两片也。后天流行之气为用者，上元一二三四之次序，体卦之坤统三女也；下元六七八九之次序，体卦之乾统三男也。此往彼来，循环无端，有先天之体卦，而后有后天之用卦，体用两合，乃玄空之妙道也。再合乎山水动静有形之体用，与无形者两两相配，方合地理之作法，

洛书一二三四为一片，六七八九为一片，的系指生成二数言。先天乾兑离震，及巽坎艮坤各为一片者，系指收水而言，非以阴阳卦言。后天乾坎艮震为一片，巽离坤兑为一片者，以阴阳卦理言。

上元一二三四为一片，下元六七八九为一片，乃流行之两片也。先天一二三四为一片，五六七八为一片，后天乾坎艮震为一片，巽离坤兑为一片者，内含辰戍丑未为天地四方之气，每方九十度，所谓一象限是也。所以经云：“辰戍丑未叩金龙，动得永不穷”者，明明指出辰戍丑未为天地四方之界也。

乾坎艮震，乾统三男也。巽离坤兑，坤统三女也。上元宜山，下元宜水，上元宜水，下元宜山，一山一水，两两相配者此也。故上元宜乾坎艮震之山，下元宜巽离坤兑之山，此统而言之也。用水则反是，经云：“观水则不必更观其山，观山则不必更观其水”者亦此也。故蒋公：“山与水相对”一语，谓之石破天惊也。

上元取乾坎艮震之山，下元取水，上元取巽离坤兑之水，下元取山，此谓两片之大意，重卦不重数，先天一二三四为一片，五六七八为一片，重数不重卦。一先一后，一体一用，互相为用，分则为两片，合则为一片也，辰戌丑未为天地四方之界，亦寓于此。
数始于一，而终于九，故运始于坤，而终于乾，坤统三女属上元，乾统三男属下元，阳爻管九年，故乾卦三爻管二十七年，阴爻管六年，故坤卦三爻管十八年，今为四运，兑卦两阳一阴，故管二十四年，其馀类推。 

至先天之体，即先天卦位。后天之用，即后天卦位。上元一白运，流行之气属坎卦。体卦属坤，管十八年。今之四运，流行之气属巽，体卦则属兑，管二十四年。故庚午年为四运第一年，乃水运也。

上元一二三四，下元六七八九，为流行之两片。以之并写，或分作两层，则一对六，二对七，三对八，四对九。经曰：“一六共宗，二七同道”等云者此也。一运为旺，则六运亦旺，吉则同吉，凶则同凶。如上元之子午癸丁，向水立穴，当一运时，丁则大旺。至六运则又发矣。馀可类推。 

先天一二三四为一片，五六七八为一片者，丑未为界也，故太阳躔丑未为冬夏二至。
后天乾坎艮震为一片，巽离坤兑为一片者，戌辰为界也，故太阳躔戌辰为春秋二分。
先天以数分，后天以卦定。
故上元一二三四运，取乾坎艮震之山，取巽离坤兑之水。
下元六七八九运，取巽离坤兑之山，取乾坎艮震之水，此之谓两片也。惟此中须每运分用。

阳爻每爻管九年，阳极于九也。阴爻每爻管六年，阴极于六也。
上元体卦坤巽离兑管九十年，下元艮坎震乾管九十年，两片共一百八十年。
数始于一，流行之气也。故上元初运属一白，形成于地，先天之体卦也，故上元一白运，先天坤为地，三爻皆阴，三六得一十八年。老母长女中女少女依次而行，坤统三女为上元九十年。乾统三男之下元类推。 

如上元之朝南局，可发六十馀年。朝西局，亦可发六十年。玄空卦气如此，非天心正运之验，下元之朝东向亦然。惟中间四六运之朝东南与朝西北向，则不验矣。此亦玄空卦气之关系。如乾巽攀龙格，旺四运二十四年，巽乾旺六运二十一年。他如壬丙甲庚申寅等向。

如今之四运，即属兑卦，兑上缺，两阳一阴，阳九阴六，所以四运自庚午年交进，至民国四十二年交脱。后天八卦则随时流动，如上元初运为一白，今则已进四运，以挨星之巽卦为正神，宜安在高山实地，此名‘用卦’，所以称先天为体，后天为用。天尊地卑，为天地自然之相配相交，故地理作法，处处是两片，一雌一雄，一山一水，一空一实，一动一静，皆两片也。

上元一二三四运，取乾坎艮震之山云云，均系指后天卦位而言，非玄空中之卦位也。

所谓两片者，即一山一水是也。如上元一运取离水，二运取坤水，三运取兑水，四运取巽水，下元反是，所以云乾坎艮震为一片。
东南两方为温厚之气，西北两方为严凝之气。故未丑为一片，戌辰为温厚严凝之中气，丑未为成始成终之气，所以如此云云。

庚午年为四运第一年，今年丁丑，已交八年，乃水运也。山运另有排法。

先天为体卦，然有“八体宏布，子母分施”之秘。
后天为用，有随时流行之秘。二者不能分离。
先天有妙合之理，后天有衰旺之分。如现在四运，以巽为旺名正神，虽以乾为生，实为零神。正神旺山不旺水，零神旺水不旺山，山旺即是水旺。蒋注云：来源既得生旺，即是来龙生旺。犹目今立坐乾向巽之局，应取西北实地，东南有水，即得先后天生旺之气。丁财两旺，理所必然，玄空挨星合成风雷一卦，故此云云。

经云：数有数之阴阳。
一三五七九，天数也。二四六八十，地数也。奇耦既分，阴阳顺逆自明。

起运虽从后天坎卦，年限长短，须以先天卦为主。阳极于九，阴极于六，自同治甲子年排来，一运十八年，二三运各管二十四年，所以排至庚午为四运第一年，其馀类推。四运以玄空挨星之巽卦为正神，故不宜见水，

如以现在四运乾山巽向论，山龙应取坐实之顺局，或取水来当面之逆局，平洋不能取坐空坐水之顺局，应取向水之逆局是也。
总之，向得来水即为之逆，向得去水即为之顺。

每运各山向之可用与否，其玄妙不系乎二十四山人造之坐向，在乎天然形势应顺应逆，及玄空作法中之宜坐山则坐山，宜坐水则坐水，是有一定之理，如今之子午癸丁及壬丙，则玄空中之作法，宜乎坐水立局，彼时宜顺宜逆者，时至六运，则宜坐实而不宜坐空矣。 

在四运以巽宫为旺水者，指后天卦之东南方而言，玆有一简单分办法：
以洛书合五、合十、合十五为例，坎属一，巽属四，合成五；坤属二，震属三，合成五；故此四宫宜取水。离属九，乾属六，兑属七，艮属八，合成十五，故此四卦，直取高山实地。无论山地平洋，均照此看法，不论所立何山河向，新旧墓宅，均照此分辨，合则吉，不合则凶，无论阴阳宅，处处可以应验，请试当地人家墓宅，自可分其吉凶，自民国十九年起，均照此断，百试百验。以合十论，则一方取水，其对面一方，必取实地，一山一水，乃合雌雄交媾，如有水而无山，有山而无水，则雌雄不交，阴阳不配，无可取用。
 山水配合。以目今之四运论，合五之四宫，应取空地、水口。合十五四卦，宜取实地、来龙。合十分为一山一水。不论阴阳宅，照此可断吉凶。

乾寅丁庚四字皆为巽卦者，即今之正神，宜安在来龙、实地，即谓之旺龙，可以发丁，其对面之巽申癸甲四之皆为震卦，即今之零神，宜安在明堂、水口，即谓之旺向，可以旺财，合成风雷一卦，后天之乾巽为“父母卦”，其馀旺龙旺向为“子息卦”，如为上述四字之任何一字，雌雄山水相反者，即谓之犯煞，必主不利。馀运类推。

四运自庚午年交进者，即体用合图，从同治三年排来，一运十八年，二三四运各廿四年，所以如此云：坤水艮水乾水巽水，发二三六七运者，系指后天之方位，单指坤艮乾巽之一字。如未申丑寅戌亥辰巳各字，则又各各不同。

不过有山一片，而对面无水一片，则阴阳不交，雌雄不分。
地理重在象，象者重在物质也。有天然之物质相配，再合无形之雌雄相配，乃成全壁，即合原理。

如内外形局已认清，结穴处有脉无脉，深浅高低，最为重要，而后再讲理气，形气两全，然后方有把握。如为现在择地，或为将来择地，理气上当然不同，如取朝西向，其卦气已过，不如上元之悠久矣，如取朝东向，则将来下元合局，卦气稍长，如取朝南之子午癸丁，或壬丙子午等，现运须当面不见水光，要有平地，及朝案为合。水消左边，亦可取用，以上三点，务请特别注意。

先天之两片，与后天之两片，乃指出辰戌丑未为天地四方之界。所以春秋二分，冬夏二至，气候之不同也。经云“叩金龙”者，即此意也。 

一六三八，二七四九者。山龙生旺取坐实，平洋坐衰取坐空。如以本运之大父母一卦言，乾为坐旺，巽为向衰。为平洋坐空，则取巽乾为旺。一六三八，即指巳辰巽辰而言。二七四九，即指戌乾亥而言。所以每运之应立何向何山，了如指掌。经云：“明倒杖，卦坐阴阳何必想”者，亦即此也。‘卦坐阴阳’者，即视某运之宜坐某，宜向某也。如二七运宜坐戌，四运宜坐乾，九运宜坐亥。此以坐旺、坐实言之，如平洋坐空则反是。其馀各宫类推。

本运四入中，顺飞五即四，五黄到乾宫，戌为艮兑山泽，乾为震巽雷风，亥为坎离水火，如以四入中逆飞，三到乾宫，戌为震兑雷泽，乾为坎巽水风，亥为艮离山火，馀宫馀运类推，惟皆以合时与失时，见形见气，方得应验，有气无形则无验，按《小补》所列挨星图，实犹《奥语》之独让姜注无二，此乃刘氏藏巧之处，十真参以一伪，有心人自能辨之，亦犹《录要》之列一运之取离水为旺，七运之取震水为旺，言一运而直跳至七运者，亦藏巧也。非有心人焉能辨之！

所谓四绿山运，六白水运，并非东南之巽，西北之乾。亦非天心正运之一二三四五六中之巽乾，乃秘授挨星中之巽乾。

今运乾丁庚寅为旺龙，对面即为旺水，每运类推。
自庚午年起，第廿五年甲午即交六运，共管二十一年，此等原理，谅已明了。油印图内，各卦列有十八、廿四、廿七者，即每运之修短也。从上元甲子第一年推起，即知上下两片各管九十年之原理矣。

如五吉，则当运之坐向两卦，及傍三卦之子息是也。如本运乾为旺龙，巽为旺水，已为二吉矣，他如寅申、丁癸、庚甲之三卦，即为三吉。本宫正神安山上，对宫零神安在水里。此即三吉五吉之作法，用山用水之秘旨也。

如坎宫列一六三八，对面之离宫，列二七四九。如一六三八运，立朝南之壬子癸王山，取丙午了离卦之水。如二七四九运，即立朝北丙午了三山，取壬子癸坎卦之水。如二七四九运，即立朝北丙午了三山，取壬子癸坎卦之水，即谓之阴阳相配。一向南，二向北，三向南，四向北，六向南，七向北，八向南，九向北。一来一往，此即倒杖之意也，其馀各卦类推。

山水龙之各有列一六三八及二七四九者，作法之不同点耳。即山龙坐实，水龙坐空是也。坐实者即坐得高山实地，坐空者即坐得低地水道之分。坐得正神，即应取山龙坐实为吉。即‘正神百步始成龙’之道也。坐得零神，即应取水龙坐空为吉，即‘拨水入零堂’之支也。坐正坐零，向正向零，概所不拘。全以形势来配合，形气两合，即由此而辨。阴阳二宅，同为一理，添丁看来龙，添财看水口。

今重取合五之水为吉，不拘拘于一二三四宫纯属水，任何一宫有水均吉，取合十五之山为吉，非拘拘于六七八九宫完全要静也。有任何一宫之山之静均吉，反之则山水均凶，总之应审其山水力量之大小，以断应验之迟速轻重耳。

目讲云：“坎离逢震巽”，二七同道，为卦气可通，言六七一八，则不能而为夹杂矣，按理庚申水虽夹，应发于上元二二运，下元之庚，虽属为吉，为非正运，其效故轻，非可与上元运同日而语也。

运之流行一二三四六七八九，以后天为主，故曰用，运之长短，以先天为主，故曰体，如这分上下两盘，上动下静，阳极于九，阴极于六，故一运坤六断，三六得一十八年，二三四运各二十四年，馀仿此，

诀曰：“坎离逢震巽，艮兑合乾坤”，“先天为体，后天为用”。
河图一二三四生数也，六七八九成数也。一四与二三合五也。九六与七八合十五也。生数宜水，成数宜山，生数宜山，成数宜水，一六三八运，取成数宫水，生数宫山则吉，反之则凶。二七四九运，取成数宫山，生数宫水则吉，反之则凶，约言之，即合五宜水，合十五宜山，合五宜山，合十五宜水也。
以洛书合十对待言之，即一宫宜山，则九宫宜水，九宫宜山，即一宫宜水也。
上句乃洛书三七二八也。河图二七同道，三八为朋也。
下句乃洛书一九四六也。河图一六共宗，四九为友也。
此为立向出卦之可通者，若癸丑、乙辰，则一八三四为卦气之不可通者也。世俗于立向，往往有出卦清杂，以及阴阳顺子逆子之争，只知从二十四山干支八卦上分辨，玩此河洛先后天原理，明得此诀要旨，即不攻自破矣，详玩之自得。
《玄空本义－研究录》分类之3： 金 龙

金龙为及时当令之气，至刚至动，乾乾不息，易《乾》六爻均以龙名之者，乃至刚之气，无以命名而名之也，地理取义金龙即此。河图之原理无穷，金龙之用法不一，玩此方知四时各有金龙，每运各有金龙，形与气各有金龙。

金龙者，至刚之气也。有有形与无形之分，“先看金龙动不动”语，系指有形者而言，指无形者而言之，天气左旋，地气右转，各有至动之气。
金龙者，至动之代名词也。春夏为温厚之气，秋冬为严凝之气，东南西北，即春夏秋冬也。此地气似左而实右，太阳冬至躔丑，春分躔戍，夏至躔未，秋分躔辰，此天气似右而实左，一左一右，即一经一纬之义。
叩者，候也，俟其发动之时而用之，无形之金龙既动，有形之金龙亦动，动静两合，自可永久不穷矣，永不穷，即悠久之意，故某山某向，有利于某时令者，即叩之之意也。五运六气由此推排，六甲由此而布～～

中五为主宰之所，每运当然仍有入中。如今之四运，以四入中逆飞，知五黄到巽，故巽宫为今运旺方，以有水为旺水。犹一运以一入中顺飞，五黄到离，故以离宫为旺方，以离水为水，即所谓：“数有数之阴阳”也。
世俗九数不分阴阳，一律顺飞，故今运以乾水为旺，以巽水为煞。

形迹上之金龙，可分两说，水之有力有情会聚处，山之来龙有力有情，均可名之曰金龙动。如山地不开面，无肌理动脉可分，即名之曰不动。水则亦然，或一片大水，江洋不收，或地无支水，及图旺之水，亦可名之曰不动，此所以云先看也。
至于无形之金龙，则完全以流行之旺气为言， 

形迹上之金龙动不动，在乎山水脉络之有生动气，犹男女之气血精神，其关系颇大。山水无情，则散漫不收，或硬直不化，斗煞脱脉，有所不免，世有受风虫水一二煞者，因无金龙之动气也。 
理气上之金龙，可分数说，每运之旺气旺方，即以每运当令之气入中，分奇耦顺逆按去，凡五黄所到之宫即是。
又如辰戍丑未乃天地四方之气，自然之界，分其寒暖，定其舂夏秋冬之时令，与所立山向之方向，用山形水势有形之动气，与合运合时无形之动气，两两相对，此皆金龙动不动之作法也。 

形迹上之金龙动不动，即山龙之有窝钳乳突，平洋之有交锁织结，穴处有生动之象，即谓之动，气动所以形动，若不动，则脱脉受煞，在在不免。

金龙者。即龙乾健之阳气，又名旺气。
有形之金龙，即山水有生动之象。
无形之金龙，即每运之旺气。
如现在之巽宫，为水之金龙，西北乾宫为山之金龙。即随奇耦之数，随九宫分顺分逆排来。 

一三七九奇数，取当面之水。二四六八偶数，取本宫之水确是。此即每运有形之大雌雄，亦即每运无形之大金龙。
今运玄空中取巽宫之水，即水之大金龙；取乾宫有山，即山之大金龙。馀运类推。

所谓先天为体，依后天流行之运，以定吉凶而分取舍。
六运即以乾坤两卦为主体。如二运取坐酉戌寅午四山为旺，六运取坐卯辰申子四山为旺。
应取山龙坐实，即为旺龙。对宫有水，即为旺水。

姑以习惯称之中元之前二十四年，宜武水文风，后二十一年，宜文水武风者，此文武乃玄空挨星中之文武，非后天方位之文武也。
四运以文曲为正神，故宜风，以武曲为零神，故宜水，六运反是，指‘秘授图’各卦言之，非世俗之所谓文武也。高地为风，低地为水，故此云云。

每卦以阴阳爻数，定运限之修短，务必明白。今运自庚午交进为第一年水运者，其旨即在于此。

凡葬地旺龙发目前，平龙发将来，根据一六三八之图说可矣。为今运取朝南局，本不为旺，取水向东流不取西流者，即为收得今运之旺气，兼收将来之吉气，合乎直达补救之理也，请细玩而《宝照》之文自明矣。 

论元运，分其零正，与有形之山水来配合，以定吉凶。经云阴阳相见与相乘，即由此而分。

四运取后天之巽水，六运取后天之乾水，可发者乃每运之金龙方位耳，乃每运之“父母卦”，其他“子息卦”，但得旺水仍可发迹，如今之癸甲巽申，子卯辰等水亦发，不过力量较轻耳。

今运之乾巽向，巽震水发当运，午未水发六运者，以午丁为六运之旺气，所以发在将来，败于目前之四运，即上节重水不重向之旨。立向须看天然之形局，天然之朝对，须根据天然之局格，不能以玄空理气之非旺龙而变更，得气受脉，最为重要，形局不可离理气，理气不可离峦头老，即此意也。不过吾人识得理气，形势方有取裁之法，所以理气为主，峦头为辅，舍理气而专重峦头者，恐有夏裘冬葛之弊矣。 

“立宅安坟要合龙”者，即山水之金龙动不动也。动则吉，不动则凶，若金龙既动，再能对得好奇峰，自然锦上添花，如金龙不动，虽有对得好奇峰，亦属无补。

三入中顺飞，五到兑，庚为雷风，酉为雷火，辛为雷泽，其馀顺逆飞宫类推。

若论大父母卦，则一运朝南，二运朝西南，三运朝西，四运朝东南，六运朝西北，七运朝东，八运朝东北，九运朝北即是。
四运以巽为水之金龙，乾卦为山之金龙，此即四运之“大雌雄”，亦即“大父母”。
下卦、起星为玄空中之通称，下即下巽卦，起即起文曲，文风武水，为本运立向之大祖宗，秘旨已露在《抽爻换象图》中，无须从掌上另起，蒋公所谓：“一言立晓”者，即出一秘也。

如今运之山，取离兑乾艮，水取坎震巽坤，后天方位即是。山龙坐实，水龙坐空。若水龙坐实者，用法与山龙同。
又云阴阳宅一理者，即今运之门路动气，应取坎震巽坤后天方位；实处静方应在离兑乾艮是也。阴阳宅之坐向不论，子午如此，壬丙、癸丁亦均一样。窗则气小，门则气大，用法相同。尊宅朝西北门，非今运之格。丁方路，辛西方空缺有旺，为六运吉格，今运适得其反，向水路均凶，至戌亥年本属欠利。因于丙子年建造。流年刚过。其凶稍减。然终非合局。乙丑之壬丙、亥巳。的为四运旺局。巽方出口。为本运之金龙。宜乎大动。震宫亦宜见水。或曰：‘巽宫不宜见水’者，世俗之通论。经云：“数有数之阴阳”，即指此。一三七九为奇，二四六八为偶，所以四正取对面为旺水，四偶取本宫为旺水。世俗只知四正，不知四偶之作法。抽爻换象，即坤壬乙之原理，为玄空秘中之秘。（父母生六子。六子为六子。六子为父母。六子为六子）。

一论山水运推求之法，山运以癸酉年起，水运以庚午年起，已得秘籥。
二论上元之取巽离坤兑之水者，乃通论耳。即一运取离水，二运取坤水，三运取兑水，四运取巽水，合而言之也。今运取合五之水，合十五之山，的为至理，昔‘目讲’曾言之，

体卦为坤，坤爻六断，管十八年，用卦为坎，所以为上元初运之一白运，一为正神，即以洛书对面之九为零神。所以取挨星图中之子卯巳未四山为旺龙，午西亥丑四水为旺水。一白运以正南离宫为金龙，故以子山午向为“父母卦”，其馀之卯巳未山为“子息卦”。又山龙水龙图之内载一六三八，及二七四九者，皆挨星之作法。为山龙坎卦正北方，列一六三八者，因有坎艮震乾之挨星也。
水龙之正北方，列二七四九者，因二运取壬水，七运取癸水。四运取子水。九运取子水。乃每运之零神也。他宫类推。
又如磨子、牲口，应安在生旺方为吉。如现在须安北方坎宫，及东南巽官为吉。切忌南方离宫，及西方兑宫，为四运衰死之方故不利。若坑厕秽浊之物，则宜安置衰死之方为合。

三运之五黄在兑者，即三运之水之“大金龙”也。不问庚西辛三字，与换星不涉。对面震宫之所谓正神者，当然以甲字上之挨星论。兑宫之零神，当然亦以辛字上之挨星论。庚酉辛三向，为三运之正向。甲卯乙三山，为三运之正山。《奥语》云:“甲癸申,贪狼一路行”者,如立甲山,至三运之正神而用之,则气运已定,无补于益。应在上元初运一白时,即可先时收用之,于是得力悠久,所以云”贪狼一路行”。
甲卯乙三山,虽为三运之正山,均可坐立,而三字各有分别。甲为正神而旺丁,卯中有乾金而稍克，乙中之艮，与震为朋，且当面之辛水，又为零神。
故当三运时，大多取立乙山辛向兼酉卯者居多，丁财并发，财局多发幼房。向得挨星之兑，兑为少女故也。若三运立甲山庚向者，虽属坐得正神，而向得庚上巽四之生气，气运太促，丁财每每不发，此皆从实验得来，馀可类推。总之金龙是一法，挨星是一法，须参核并用。金龙论后天一大卦，挨星则逐字分清。
经云：“明倒杖，卦坐阴阳何必想”，倒杖即金龙之作法。卦坐阴阳，即挨星之作法。合乎倒杖，则不问挨星之得失，亦可得力。
犹三运以兑宫为水之金龙，震宫全为实地，则雌雄既配，倒杖配合，可不拘其立甲山卯山乙山，均可得力，且能召吉，非拘之于甲与卯与乙山也。
如今运之巽宫，为水之金龙，乾宫为山之金龙。有合此地局者，则阴阳已相见。其坐或戌或乾或亥各山，尽可按其天然之形势为断，非拘之于理气之坐乾也。
山水二龙，乃坐实、坐空之别，其雌雄则一也。 

六运以乾为正神，巽为零神。以干支言，即子卯辰申四山，午酉戌寅四水。后天之戌乾亥一卦，为水之大金龙。辰巽已一卦，为山之大金龙。
七运取后天之甲卯乙一卦，为水之大金龙。庚酉辛一卦，为山之大金龙。
八运以后天之丑艮寅一卦，为水之大金龙。未坤申一卦，为山之大金龙。
九运以后天之壬子癸一卦，为水之大金龙。丙午丁一卦，为山之大金龙。
此山水雌雄之两片也。

一二三四运，旺气在坎坤震巽，此大金龙之法，且是错举，盖专言山，当云坎艮震乾；专言水，又当云离坤兑巽，方合奇耦顺逆，山水分途作法。
至于零正二神，不过挨轮洛书流行之气，举其数即合挨星为用耳！虽则数本洛书，位置实在子母公孙之内。
坤壬乙辰是辅星，艮酉辛戍是破军，山泽对待言夫妇则可，名零正则不可。
二运正神在寅午戌酉，零神在坤壬乙辰。
七运正神在艮丙辛戌，零神在甲癸申巽。
乾坤虽老而退休，二八四六运中，山水一样取用，毋须替代，

大金龙六七八九运，以乾兑艮离为言，仍是山水错举，非分途作法，不可误会，须知此法有奇耦顺逆之分，奇运旺水在对宫，偶运旺在本宫，故前函有坎艮震乾离坤兑巽云云，至于正零用法，分配山水，实空高低，皆一样，用水放水得水，乃随便之说词，非意义有异同也。

今运之四大尊神，以巽四为正神，旺山不旺水，当运者为旺；六属乾，为零神，旺水不旺山。当运者为旺，将来者为生，已过者为衰，过久者为死，收山收水，各有异向。坐乾向巽为旺者，山旺于乾，水旺于巽，后天之位，先天之旺气也。其要在于挨星。

《本义》－研究录之 4：三 般 卦

数始于一而终于九，一二合三，三三合九，九为万物之玄关，所以其数对待合九，乃化机、化成之妙理。
天地定而父母男女，尊卑高下，刚柔动静，在在而分。
天地交而生万物，父母交而生子息，父母子息合为八体，是成八卦。
父母老而退休，六子各自为父母，而各掌权衡，聘配三八，而三又为万物之玄关，万物之父母矣，

世又有以一四七与二五八与三六九为三般卦者，有以一四七为孟，二五八为仲，三六九为季者，岂知三般卦只有一四七，而无二五八与三六九，乃指卦与数言，孟仲季之一四七与二五八与三六九，乃指九数之次序言，一实一虚，有条不紊，理数之难明于此可知，莫怪世人之难于入门也。

玄空三大卦，为理气之橐籥，一称“三般卦”，卦本有八，合而为四，何以云三？三者孟、仲、季，一索、再索、三索也，父母老而退休，故称三。
以数言之，一为水火仲卦，四为风雷孟卦，七为泽山季卦，故一四七为玄空三大卦。世以二五八、三六九混称之者，未明爻象卦理也。

三大卦简称一四七，并无二五八及三六九，乾坤一卦，老而退休，故八卦只有三卦，经云：“二十四龙管三卦”即是。惟山水相配，元运作法，有千头万绪耳。

“子母公孙”者，天地、雷风、水火、山泽也。此“宏布”、“分施”之大纲也。

玄空三大卦，即雷风、水火、山泽是也，简称一四七，三大卦已完全。乾坤一卦，老而退休，所以云八卦祗有三卦，亦即江东、江西、南北也。
江东者，雷风也。江西者，山泽也。江南北者，水火也。
（如现在四运，体卦属兑，管二十四年，用卦属巽，为本运之大父母，又为挨星之正神，取用之法，宜山不宜水，又非以后天之东南方为巽，乃玄空中抽爻换象之巽卦也。
流行之气，虽以后天为言，山水配用，须由先天体卦中挨排而来，即蒋公所谓；“先天为体，后天为用”也。）

“二十四龙管三卦”，的系挨星。所谓玄空者，仅指先天八卦之宏布、分施是矣，‘都天’之“子午卯酉四山龙，坐向乾坤艮巽宫”者，以子午卯西及乾坤艮巽之四正、四隅中，皆有三卦在焉，即辰戌丑未，甲庚、壬丙，乙辛、丁癸，寅申、巳亥中，亦莫不有三卦也。

八卦只有三卦，故三为万物之元关，故三卦为不传之秘。世以二五八，三六九，误列一四七三卦者，谬之极矣，犹坤壬乙之八句，误添子未卯之八句是也。

三大卦，即江东、江西、江南北之三卦。
先天妙合之八卦，即六子为父母，六子为六子之卦，二五媾精，二五妙合，如乾坤相交，一索而成风雷，再索而成水火，三索而成山泽，此乾坤为父母之妙合也。

八卦只有一四七三卦，即水火、风雷、山泽三卦。乾坤一卦，老而退休，故此云云。

三大卦者，可简称一四七，言一则九在其中矣，言四则三在其中矣，言七则八在其中，故雷风为一卦，水火为一卦，山泽为一卦，乃先天自然之雌雄，自然之交媾，不云天地为一卦者，以其老而退休也。

杨公挨星法，即子母公孙之三大卦。经云：“二十四龙管三卦，莫与时师话”。
（坤壬乙，系以二黑运之水法言。艮丙辛，系以七赤运之山法言。其馀巽辰亥、甲癸申，则秘中有秘也。）

抽爻换象之中，一六三八、二七四九，即千古不传之挨星，指每运立向言，即父母生六子，六子为六子，六子为父母，六子为六子。

经云：“二十四龙管三卦”，及坤壬乙各诀，均在其中。父母退休，由三子管事，故退隐于孟仲季各房。

江东江西江南北，简言之：
坐东朝西，发于上元者，曰江东。
坐西朝东发于下元者，曰江西。
坐北朝南、坐南朝北，发于上下两元，曰江南北。
再以挨星言，风雷为江东，卦起于西；山泽为江西卦起于东；水火为江南北，卦起于南北。

分房亦有形气两法，经云左长右小，当面中房者，形势也。如脉气左边力厚，长房丁旺，右边虚弱，小房必衰焉，其他一切形势类推。
至于理气，按照玄空三大卦为主，风雷属长，水火属中，山泽属幼，此其一例也。

父母虽云退休，如在二六两运时，仍当以乾坤为主，如失运时，仍当相提并论，《秘旨》各语皆本此。

第一详论三大卦，尚属合理。惟须以辰戌丑未四大界为天然之线，非拘之于三之甲庚，七之辛乙，一九之子午午子也。
第二《奥语》各句，实乃挨星中之山水作法。并非雷风发上元，山泽发中下元，水火发上中下三元，乃指东西南北之呆方位为言，并非以三大卦为言也。
玄空中处处有三卦，与呆方位之言三卦，确乎不同，此点务须明白。
江东发上元者，方位之江东也，江西发中下元，南北发上中下三元者，乃指东西南北之呆方位言之也，与言玄空中之江东、江西、江南北不同。玄空中说三卦，不说江东西与江南北也。

江东、江西、江南北，实有两说。按二十四龙中，处处是此三卦。然山水之取舍，则不拘之以江东、江西、江南北为言，分其零正而分用之。
《天玉》首章之曰江东者，乃指上元之朝西局言。四个一即属四，为巽卦，风雷也。
江西者，乃指下元之朝东局言，四个二即属八，为艮卦，山泽也。
南北八神共一卦者，乃指上下二元之朝南朝北局言之。

抽爻换象，即阴阳相交，父母生六子，六子为六子。六子为父母，六子为六子，此即子母公孙之所由来，亦即二十四龙管三卦之理，玄空三大卦即此，世所谓挨星者亦此。

三大卦者，为玄空法中之大关键。言江东江西江南北，或言雷风、山泽、水火，即三大卦也，非先天之呆方位，乃指玄空挨星图中之言风雷、山泽、水火而言也。凭空言之亦可，指习惯上之上中下三元之局格言之亦可。
雷风与江东，即指上元之朝西局言。
江西与山泽，即指下元之朝东局言。
水火与江南北，即指上中下三元之朝南朝北局言。
以上三者，即三大卦之运用与作法也。

立空三大卦，即雷风、水火、山泽是也，经云：“二十四龙管三卦”即是。玄空作法，处处不脱三卦。三大卦者，乃玄空中之大要也。山水作法，重在二十四龙之三卦，不重在玄空通论之三大卦也。如今之丁癸乾巽等，非玄空通论之三大卦，乃二十四龙之三卦是也。

天玉之江东江西江南北，系指三元之局格言，此为玄空三大卦，系地理之纲领。
玄空挨星之三卦，即二十四龙管三卦，系山水配合生旺衰死之作法，二者名同而法各殊。“东西二卦真奇异”，下句云：代代着绯衣，曰“东西二卦”者，或即江东江西之两格也，辰戌为东西二卦之界线，曰东西者，或东或西，在所不拘之意。或自辰至戌之半片属低地，或平地，或自戌至辰之半片属高地，或实地。此即为东卦，反之即为西卦。辰戌为来去水口。雌雄分清，向立丑未或未丑，为三元不败之局格。曰真奇异，曰神奇。代代着绯衣者此也。此等局格，最为难觅。为地理峦头理气中最精密之大关键，非得真诀者，殊难了也。

二十四龙管三卦，即秘图所列之子母公孙，乾坤老而退休，风雷水火山泽，即三大卦也。

东西父母三般卦，即在子母公孙图中，父母卦得力悠久，故曰：无官只豪富。
每运各有父母，如一运之子午，二运之寅申。三运之甲庚，即是，馀则为子息。

“共路两神为夫妇”，即天地自然之交媾，即玄空三大卦是矣。

二十四龙管三卦。三卦者，水火风雷山泽也。
艮丙辛与坤壬乙，山泽之一卦也。
甲癸申与庚丁寅，风雷之一卦也。
亥卯未与巳酉丑，水火之一卦也。馀可类推。
风雷为江东卦，山泽为江西卦，水火为南北卦。
经四位者，自一至四，自四至七，自七复至于一。故世云一四七者，三大卦，三般卦也。云一而九在其中矣，云四而三在其中矣，云七而八在其中矣。乾坤为老父母，而六二之作法，亦在其中矣。
江东发上元，江西发下元，南北发上下两元，此以卦与方向言。故发之修短，有定理也。

讲义云：‘二男三女，各自管事，父母退隐于孟仲季各房’。
寅申者孟房也，子午卯酉者仲房也，辰戍者季房也。
寅申为风雷，旺三四运；子午卯酉为水火，旺一九运；辰戌为山泽，旺七八运，此八支中均有父母退隐，故均兼旺二六两运。
二十四位中，父母男女，卦卦对待，言零正除水火卦外，皆不对待，盖风雷、山泽、天地，数为三四、七八、二六，皆不合十故也。
（二运正神在寅午戌酉，零神在坤壬乙辰，不对待也。午为二运正神，指退隐老母言，与酉位同例。凡子午卯酉寅申辰戌支中，皆当男女父母并看，自然晓得戌中有坤二兼有兑七，辰中有乾六亦有艮八，申中有乾六又有震三，取戌中坤二与辰中艮八对，午中坤二与壬中艮八对，申中震三与艮中兑七对，巽中震三与戌中兑七对，岂非合十乎，一运正神子未卯巳，零神午酉丑亥，四运正神乾庚丁寅，零神申子辰卯，九运与一运相反，六运与四运相反，试将二十四位与卦星数字配成总图玩索，则三八两运及全部作法，立时了解矣。）

八体即八卦，每卦有八卦，即宏布也。分施，即子母公孙挨星之意，所谓：二十四龙管三卦也。分布、宏施，均系乎此。

三卦简称一四七，江东卦卦起于西，凡朝西局可称之曰江东卦，发于上元一二三运。
江西卦卦起于东，凡朝东局可称之曰江西卦，发于下元七八九运。
南北卦突然自起，凡朝南朝北局，可称之曰江南北卦，故南北局为其一卦，发于一二三四六七八九运。经云：“北斗七星去打劫”，亦指南北卦而言，如朝南局一运用事，可直发至八运为止，九运则相乘矣，其曰七星者，即一二三四六七八之七运也，地理上之作法，直达、补救，惟其如此。 
在《河洛精蕴》卷九之论先天八卦配人体十二经脏腑，可见三组卦确具妙意。 

《本义》－研究录之 5: 挨 星

挨星一秘，《奥语》云：“坤壬乙，巨门从头出”。按：从头出三字，岂非巨门之对面，指艮卦在辅而言，此指拨水人零堂之水法言，发于二黑运，故云巨门。
“艮丙辛位位是破军”一语，请查抽爻换象之秘授图，皆列破军兑卦，其曰是破军，确已指明是破军，毫无疑义，此乃指明取用正神之法，与坤壬乙两两相对，一山一水之挨星秘诀，所以列入奥语首章。其馀两句，各有取用之法。有山水混合而言，有三合对冲包含在内，此所以云秘诀，此所以曰奥语。有秘授图一纸，可以揣测而得之。
‘甲癸申’与‘巽辰亥’两句，望加意探求后，再通函详询，方知实在。
至于挨山挨水两法，切莫误认安掌上挨排，对于按字之意义，早已明言，须作一二三索之轮字解，犹寒往而暑来暑往而寒来，长而次，次而季，岂非轮即挨，挨即轮欤？世人对此挨、飞二字，贻误数千年，伪法百出，莫衷一是。请穷究抽爻换象之深意。何为抽？为何换？此中意义，是否有丝毫伪托？是否有丝毫假设？是否在掌上飞挨？可以言经云“八体宏布，子母分施”，此抽换之秘，是否即宏布？是否即分施？又云“二十四龙管三卦”，是否二十四龙中只有此三卦？于此种种，皆可证明挨星之真旨，此为不二法门。吾弟可释然无疑矣。若以为藏巧不言者，吾亦无可矣。 

挨星配二十四卦，乃断验之另一法门。如今乾山巽向，坐山为雷风，向首为风雷即是。

挨星即抽爻换象之子母公孙，并无另有掌诀。

今特奉上秘图一纸，希熟记之，此即坤壬乙之挨星，二十四龙之三大卦。请查前寄之油印图，内裁一六三八，及二七四九等，皆本此图，为每运之旺山。如现在之乾庚丁寅四山皆为旺山，向首有水，即为旺向，向为旺向，其馀按图类推。又油印之抽爻换象图，即此秘图之原理，即父母生六子，六子为六子，六子各为父母，六子各为六子之六子是也，此为千古不传之秘。经云：“天地父母三盘卦，时师未曾话”、“惟有挨星最为贵”是也，切记切记。

‘巽辰亥’与‘甲癸申’一语，有三合对冲在内。巽癸为三合暗合，庚之对冲为甲，癸与申为禄存。与贪狼一路行者，当上元一运时，同于未卯巳之贪狼一路行也。巽辰亥语同推。此中有山有水，混合而言之，所以曰‘奥语’。

挨星即抽爻换象一图，《奥语》八句，首句‘坤壬乙’与‘艮丙辛’相对，言明一山一水之作法，下句系混合山水，及三合对冲言之，此为当时杨公传黄妙应之捷诀，此外别无所谓挨星。罗经所载，乃藏巧之意，否则何云得诀，非诀则人人可一目了然矣，此外十二字，实为后人伪加，尊列卦与星，可称尽研究之极，按此可与《小补》所载挨星合六十四卦一法相参。

抽爻换象，即子母公孙，挨星之原理。有此一图，原理尽。坤壬乙三向，当面有水发于二运，故曰巨门从头出。艮丙辛三山，坐得实地，发于七运，故曰：“位位是破军”。其馀各句，则有山有水，有坐有向，混合而言之，故曰奥语。

甲癸申各句，有三合对冲等情在内。如癸有巽在内，甲则有乾丁在内，所以纯为风雷一卦。申则有子辰在内，与申之对冲，含寅戌在内。子与午冲，戌与辰冲，有子午而卯酉亦在其中矣，而巳亥丑未亦包含在内矣，此所以云奥语。而天地水火山泽，同在其中矣。有秘授图全局，各语概在其中矣。
曰“贪狼一路行”者，在一运时虽非当令之旺山，如一运甲子初年取用，可直达六十馀年，乃直达补救之旨。武曲为山类推，惟气运有修短之别耳。 

巽山后天对面之乾向，后天巽为六运之零神，玄空乾为六运之金龙，辰后天为玄空卦六运之正神，与申子后天同论，亥后天为六运之金龙，与卯后天为六运之正神，玄空所以云：“尽是武曲位”，乃山水混合而言之秘旨也，甲癸申同推。惟“一路行”一语，虽属禄存，毋须待其当运，在贪狼一运时可先时收用之也，故云“一路行”，若三运一过，文曲正神值向，凶祸立见。

坤壬乙之挨星，已寓秘授图中，挨即轮字之意，一索再索，岂非挨乎。
“取得辅星成五吉”者，龙向水既得三吉星，再能于兼向中补救之，自然发福悠久，如子午兼癸丁之类，上元可取下元之气即是。总之重看来龙、水口，再定兼左兼右之取舍。
九星中除廉贞不在挨星中外，惟贪、辅最悠久，故以此为言，非拘于此也。

坤壬二等八句，乃是挨星中配合山水之作法。所谓挨星，实千古不传之秘，尚未笔之于书，上次来申时，立誓而授之秘图即是，经云：“二十四龙管三卦”，该图已为列成，何以吾弟尚疑团莫释？
坤壬乙指旺水，艮丙辛指旺龙,巽庚癸、申子辰、亥卯未、或山或水,得诀后已可分辨,甲癸申属何卦，亦可了之。
曰“贪狼一路行”者，先时取用之作法也。此指一运之龙言，非指水言。

曰顺逆者，非从掌上之分顺分逆也，乃取金龙之在本宫曰顺，即四隅卦；在对宫曰逆，即四正卦，均以水言。
乾巽艮坤，表面虽指后天四隅言。其秘即亦挨星之位次。乾中有巽，坤中有艮，而壬中亦为艮也。
坎震离兑，表面虽指后天之四正言，其秘中之秘，乃示四正卦之挨星位次，卯中有坎，酉中有离，癸中有震也，暗示后天之乾坤壬震兑癸六龙之挨星，取水之作法，故此云云。

双起即一山一水之作法，如前坤壬乙之指旺水言，时至八运，则又当以旺龙言矣。
艮丙辛之指旺龙言，时至三运，则又当以旺水言矣。此即双起之元关也。
甲庚壬丙虽属阳，而有时当作阴用。乙辛丁癸虽属阴，而有时当作阳用。曰阴曰阳，曰顺曰逆者，非掌中左右飞布之阴阳顺逆，乃取用山水之作法，宜向宜坐也。

坤壬乙者，指二运之水法言，曰“从头出”者，与巨门相对之左辅是也，若以山龙实地言。当在下元之八白运矣。
艮丙辛曰破军者，指七运山龙实地之作法为言，一山一水，两两相对。
以下巽辰亥、甲癸申各语，乃山水混合而言之作法也，处处不脱三合。
所以此八句中，包含二十四山之山水作法。~~挨星尚未露，惟此坤壬乙一篇，全露。
巽辰为六运之山，亥为六运之水，故以武曲言。
甲癸申本是禄存，曰与“贪狼一路行”者，当上元初运时，禄存虽未得运，然可先时收用之，故曰一路行，若待其当令而用之，得力不过二十四年，卦气已促无补于用矣，请细玩秘授图自可了然。
曰颠颠倒，曰顺逆行者，即上列零正之变迁，山水之取舍耳。
如二运坤壬乙而取山，七运艮丙辛而取水，岂非火坑，反之则为珠宝。
即以今之四运论，当取乾寅丁庚之龙，子卯辰申之水，即为之珠宝，反之即为火坑，一以贯之可也。

坤壬乙八句，实为挨星配用山水之作法。

挨星历来无口诀，《奥语》坤壬乙之八句，乃山水取舍之口诀，暗示挨星之秘。所以坤壬乙对艮丙辛，不言辰戌者，包含于三合之中也。
先天为体，坤巽离兑也，一二三四运，后天为用也，上下各九十年丝毫不差。
四运取乾山巽水，山龙坐实，顺局也。平洋立巽山乾向，坐空朝满，逆局也。
顺逆二字，即去水为顺，来水为逆也。
龙在生旺之方为生入，水在衰死之方为克入，反之即为生出克出。现上举之山水零正可知矣。 

甲癸申本为禄存，如在上元初运，即可立甲庚癸丁中寅三山。指一白运之作法，故曰“贪狼一路行”，本非贪狼，而可与贪狼同时先用为一例也。至于兼左兼右，则各从其便，不出卦夹杂可矣，

挨星，<奥语>八句已全备，后人伪造添加八句，子癸并甲申，可发一笑，惟此须立誓而授，蒋公云；得诀者自明之，会者一言立晓，即指此诀而言。

甲癸申属雷风一卦，曰贪狼者，与贪狼可同时得运之说也。若以其近邻之子卯，与未中之贪狼为言者则谬矣。雷风属三四，如三运取震三为旺龙，巽四势必在向首水里，若一交四运，则正神入水中，势必致凶，所旺不过二十四年，气运大促，用法理应补救，曰与贪狼一路行者，应在一白当令时，即当收取雷风一卦，以补悠久，毋须至三运，可预先在甲子之十八年中，即可先收先用，故此云云，明此，则山泽一卦之补救法，可以反三矣。

坤壬乙为巨门之对面，故曰“从头出”，为二运之零神故发，乃拨水入零堂之旨。
艮丙辛为破军，指七运之正神，以坐旺坐实言，故直言之曰是破军。反之于上元三运，拨水入零堂，故近代之发富者，大都艮丙辛水向，此其实验也。

第三干维乾巽坤艮壬，系暗示挨星图。后天之乾中，为挨星之巽卦；后天之坤中，为挨星之艮卦；而后天之壬中，亦为挨星之艮卦也。
支神坎震离兑癸句，与上干非维句无二。后天之震即卯中，为挨星之坎卦；后天之兑酉中，为挨星之离卦；而后天之癸中，亦为挨星之震卦也，皆暗示挨星之位次耳。
子癸午丁，卯乙酉辛句，系指方位理气。子午兼癸丁，卯西兼乙辛，其卦气可通。若癸丁兼子午，乙辛兼酉卯，有山水一同到乙辛丁癸方者。以乙辛丁癸中，有一串之辰戌丑未气也，即不免夹杂，故曰乾坤艮巽宫也。
曰“取得辅星”者，乃补救之一法耳，此辅非左辅之辅，犹子之兼癸，一运兼收三运之气即曰辅。世以左辅论者误矣。以上各节，近注述义之辨正中极详，玆不赘及。

举四运之正神宜龙，零神宜水。则每运之立向，及宜山宜水可知矣。
如坤壬乙辰四字中，挨得艮卦，为二运之零神，宜乎取水，故曰：“巨门从头出”，从头出者，暗示后天巨门之对面一宫，即左辅是也。若对宫之宜山宜龙者，即寅午酉戌四支中，有二运之正神坤卦在焉，馀可豁然矣。
子母公孙，即秘授图之抽爻换象。乾坤为祖，六子为子，而六子抽出之爻神为孙。如今运之指乾寅丁庚为言。此四字中之正神从何而来。曰子卯辰申者，乃指四运之零神而言之。言其对宫。本应指巽申癸甲中之震卦言之。玄空中虽为真夫妇，而并非零神。故取水不以其相对之四字为言也。言向，则当然是乾巽、寅申、丁癸、庚甲，各为一线。言水，则非拘拘于相对之一线也。‘辨正讲义’中。有云父母老而退休，所以云玄空三大卦。今乾山取辰水者，虽非一线相对。取乾山之龙，则为子息。取辰上之水，即为父母。至如辰中有乾卦，亦即拨水入零堂之意。 
